
Ostirala, 
1991ko maiatzak 17 ERITZIA 

Ixidro Montzon 
TXILLARDEGI 

B ERGARAKO 
Montzondarrek bi anaia mun-
dura zituzten. Baina batak bil-
du zuen Euskal Herriaren arre-
ta. Telesforok; bigarrenak, 
berriz, orain hil den Ixidrok, 

kondarrak besterik ez bilduz. 
Bi urtez gazteagoa izanik, umilki onartu zuen 

Ixidrok anaia gehienaren buruzagitza hori; eta jator 
zerbitzatu. Ixidro itzalean desagertu bezala egin 
zen Telesfororen gibelean. 

Miretsi egiten zuen Ixidrok bere anaia; eta mi-
metismorik gabe, zinez berdin senditzen eta pen-
tsatzen zuelako, orpoz orpo jarraitu zitzaion. 
Oraindik ere neure barruan ikusten bide dut, Do-
nibaneko «Mende Berri» etxe dotorean, negarrez 
eta malkoei ezin gainditurik, Telesfororen gorpua 
hantxe zegoelarik. 

Arkitekto ospetsua izan zen Ixidro Ameriketako 
bere deserri-aldian; eta Ipar Euskal Herrian bere 
lanak burutzen zituenean ezagutu nuen nik, baita 
zenbait obratan injinari gisa laguntza eman ere. 

Batzutan, uste dudanez, Telesforok baino az-
karkiago ulertzen zituen egoera berriak; eta egokiro 
bere anaia bideratzen. Baina Telesfororen izari 
apartak utzi zuen itzalean. 

Bergarar abertzale handi bai hil zaigu oraingoan: 
ez dut nik zalantzarik egiten. Egin-en irakurle ohiek 
ongi dakite hau; azkeneko urte hauetan Ixidrok ar-
gitara zituen izkribuek, laburregi zirenean ere, ez 
baitzuten dudarako zirrikiturik uzten. 

Beude, beraz, bizirik bi anaien oroitzapenak 
abertzale guztion bihotzetan. 




